
CONVENIO ENTRE A CONSELLERIA DE POLITICA SOCIAL IGUALDADE E A
FUNDACION DE SOLIDARIDAD AMARANTA PARA O MANTEMENTO DUN RECURSO
DE ACOLLIDA EN OURENSE PARA MULLERES QUE SOFREN VIOLENCIA DE XENERO
NO MARCO DO PACTO DE ESTADO CONTRA A VIOLENCIA DE XENERO, NO
EXERCICIO 2026.

REUNIDAS

Dona Fabiola Garcia Martinez,conselleira de Politica Social e Igualdade, nomeada
polo Decreto 44/2024, do 14 de abril, que actia en nome e representacion da
Conselleria de Politica Social e Igualdade, no uso das facultades que lle vefien
atribuidas no artigo 34 da Lei 1/1983 do 22 de febreiro, de normas reguladoras da
Xunta e da sua Presidencia, asi como no Decreto 42/2024, do 14 de abril, polo que se
establece a estrutura organica da Xunta de Galicia, no Decreto 49/2024, do 22 de
abril, polo que se fixa a estrutura organica das consellerias da Xunta de Galicia, no
Decreto 139/2024, do 20 de maio, polo que se establece a estrutura organica da
Conselleria de Politica Social e Igualdade e no establecido no Acordo do Consello da

Xunta de Galicia, do 27 de marzo de 1991.

Doutra parte, Susana Pulido Sancho que actia en nome e representacion da
entidade Fundacién de Solidariedade Amaranta, NIF G84913946, como Directora da
mesma, en virtude da escritura publica de apoderamento outorgada ante a notaria
de Madrid, dona Eva Maria Sanz del Real, o 4 de xullo de 2024, co nimero 1613 do
seu protocolo, que conten os acordos do padroado adoptados na reunion celebrada

o dia 5 de xuiio de 2024.

Intervefien en funcion dos seus respectivos cargos en exercicio das facultades que,

para convir en nome das entidades que representan, tefien conferidas

EXPONEN

I. As Administracions Publicas poden celebrar convenios de colaboracién con outras

administracidns ou entes de dereito publico e con persoas fisicas ou xuridicas ao

abeiro do disposto no capitulo VI do titulo preliminar da Lei 40/2015, do 1 de

outubro, do réxime xuridico do sector publico.

Il. O Estatuto de Autonomia de Galicia no seu artigo 4.2 sinala que corresponde aos
poderes publicos de Galicia promover as condiciéns para que a liberdade e a
igualdade do individuo e dos grupos en que se integran sexan reais e efectivas,
remover os obstdculos que impidan ou dificulten a stda plenitude e facilitar a

participacion de todos os galegos na vida politica, econdmica, cultural e social.

A Comunidade Auténoma de Galicia, sequndo o establecido no artigo 27.23 do
Estatuto de autonomia de Galicia, en consonancia coa habilitacion competencial
outorgada 3as Comunidades Autdénomas polo artigo 148.1.20 da Constitucion
espanola, ten competencia exclusiva en materia de asistencia social, polo que, na
sta virtude aprobouse a Lei 13/2008, do 3 de decembro, de servizos sociais de

Galicia.

lll. De acordo co Decreto 139/2024, do 20 de maio, polo que se establece a estrutura
organica da Conselleria de Politica Social e Igualdade, correspondelle a este drgano
entre as suas funciéns impulsar as actuacions conducentes & eliminaciéon da
violencia de xénero nos termos establecidos na Constitucién, no Estatuto de
Autonomia de Galicia, na Lei 11/2007, do 27 de xullo, galega para a prevencién e o
tratamento integral da violencia de xénero, modificada pola Lei 12/2016, do 22 de
xullo, na Lei 7/2023, do 30 de novembro, para a igualdade efectiva de mulleres e

homes de Galicia, e na demais lexislacién aplicable na materia.

IV. O Parlamento Europeo na sua Resolucion sobre unha campafia europea sobre
tolerancia cero ante a violencia contra as mulleres (Diario Oficial n° C 304 de
06/10/1997)de 1997 (DOC 304 do 06.10.1997) chama a atencidén das institucions
europeas sobre a "necesidade de realizar accions europeas de tolerancia cero respecto
da violencia contra as mulleres”. Ditas accions inscribense no marco do seguimento
da Declaraciéon e Plataforma de acciéon de Beijing adoptada por resoluciéon da
Organizacion das Naciéns Unidas do 15 de setembro de 1995, da vontade da

Comision Europea de integrar a dimension “xénero” en todas as suas politicas e

leste documento tefien a condicion
les a través deste codigo.

particularmente no marco dos seus programas especificos, e mais especificamente
aos agresores reais ou potenciais, aos nenos e nenas testemufias da violencia
familiar e as mulleres vitimas de violencia, favorecendo a cooperacidn entre os
distintos axentes, como os servizos publicos e as ONGs, asi como a participacién

activa da sociedade civil.

V. A Lei 11/2007, do 27 de xullo, dispon “a adopcion en Galicia de medidas integrais
para a sensibilizacion, a prevencion e o tratamento da violencia de xénero, asi como a

proteccion e o apoio ds mulleres que a sofren”.

O artigo 48 da dita Lei 11/2007, do 27 de xullo, regula a Rede galega de acollemento
indicando que os centros de acollida son recursos especializados residenciais e
temporais que lles ofrecen acollemento, atencidén e recuperacion as mulleres que
sofren violencia de xénero e 4s e aos menores ao seu cargo que requiren un espazo
de proteccion debido & situacion de indefensidn ou risco causada pola violencia de
xénero e que garantiran un tratamento integral de atencién e/ou de recuperacion,
que abranga aspectos psicoldxicos, educativos, sociolaborais e xuridicos e favoreza a
normalizaciéon da situacion persoal das mulleres, da sua unidade familiar e a

superacion dos efectos da violencia.

VI. En decembro de 2017, os distintos Grupos Parlamentarios, as Comunidades
Autonomas e as Entidades Locais representadas na Federacion Espafiola de
Municipios e Provincias, ratificaron o Pacto de Estado contra a Violencia de Xénero, o
cal contén un conxunto de propostas para previr e combater a violencia contra a
muller e os seus fillos e fillas menores, e para mellorar na resposta que, desde as

Institucions, se lles proporciona.

Recolle, entre outras, a mellora progresiva da adaptacion dos recursos de apoio e
atencion, como as casas de acollida, para recibir a calquera muller,
independentemente da siUa diversidade funcional/discapacidade, a necesidade de
asegurar recursos habitacionais suficientes e dignos para as mulleres vitimas, a
través da rede de casas de acollida, impulsando o seu acceso a vivendas sociais a
aquelas solucions que adopten as Comunidades Auténomas, a necesidade de
incrementar a atencidn as vitimas nas zonas rurais, cun maior nimero de centros de

acollida e/ou de informacion, en coordinacion coas Comunidades Auténomas.

de copia e seran verificables a través deste codigo.

Galicia é unha comunidade auténoma eminentemente rural, de maneira que o
establecemento de novos recursos de acollida sempre vai redundar en beneficio das
mulleres do ambito rural, que en situacions de emerxencia por causa de violencia
machista vense na necesidade de acudir a centros de acollida como lugares de

seguridade e féra do seu entorno habitual.

VII. O dia 25 de novembro de 2021, catro anos despois da aprobacion do Pacto de
Estado contra a Violencia de Xénero de 2017, a maioria dos grupos politicos con
representacion parlamentaria, conscientes de que o Pacto de Estado non pode ter
como horizonte temporal o mes de setembro de 2022, sendn que debe continuar
vertebrando a nosa resposta como pais fronte a violencia machista, asinaron un
acordo de renovacion, onde novamente se plasmou a vontade de todos os actores
institucionais de seguir traballando polo cumprimento das medidas do Pacto de
Estado contra a Violencia de Xénero e o establecemento dun marco ampliado e

permanente para o desenvolvemento de politicas publicas que o fortalezan.

VIIl. En base a todo o anterior, 0 22 de xullo de 2022 a Conferencia Sectorial de
Igualdade aprobou o Acordo relativo ao establecemento dun marco de actuacién
conxunta que garanta a prérroga e permanencia das politicas publicas e os servizos
que se derivan do Pacto de Estado contra a Violencia de Xénero, co obxecto de
asegurar as condicidns basicas que garantan a igualdade de todas as mulleres no
exercicio dos seus dereitos fronte & violencia. Este acordo ten como finalidade
consolidar o traballo fronte & violencia contra as mulleres no conxunto do Estado,
avanzando na institucionalizacion e a permanencia dos compromisos adquiridos no
marco do Pacto de Estado contra a Violencia de Xénero. A estes efectos, o acordo
ten por obxecto impulsar o desefio de mecanismos de colaboracién que garantan a
estabilidade orzamentaria e administrativa de maneira que permitan soster os
actuais e futuros servizos vinculados ao Pacto de Estado contra a Violencia de
Xénero.

O 20 de marzo de 2023 publicouse no Boletin Oficial do Estado a Resoluciéon do 16 de
marzo de 2023, da Secretaria de Estado de Igualdade e contra a Violencia de Xénero,
pola que se publica o Acordo da Conferencia de Sectorial de Igualdade, de 3 de
marzo de 2023, polo que se aproba o plan conxunto plurianual en materia de

violencia contra as mulleres (2023-2027).

Este marco de cooperacion articulase a través dun Plan Conxunto plurianual que
inclie un Catalogo de referencia de politicas e servizos en materia de violencia

contra as mulleres, asi como un Sistema comun de informacion e avaliacion.

De xeito especifico, a actuacién 2.1.02 que leva por titulo Asistencia Social Integral e
Reparacion recolle no punto 3. O aloxamento temporal seguro, tanto de emerxencia
como de longa estancia, cuxo obxectivo é atender as necesidades, inmediatas ou a
medio-longo prazo, de recuperaciéon das vitimas de calquera forma de violencia

contra as mulleres, incluindo nenas e adolescentes.

O 26 de febreiro de 2025 o Pleno do Congreso dos Deputados aprobou a renovacién
e actualizacion do Pacto de Estado contra a Violencia de Xénero. As medidas
contempladas abordan a loita contra a violencia machista desde distintos ambitos:
sensibilizacidn, resposta institucional, asistencia e proteccién das vitimas.

Varias das medidas recollidas no novo Pacto de Estado inciden na importancia de
mellorar o acceso a casas de acollida (medida 92), de asegurar coas comunidades
auténomas competentes na materia a existencia de recursos habitacionais
suficientes e dignos para as mulleres vitimas a través da rede de casas de acollida e
incrementar e mellorar a rede autondmica en todas as suas formas e recursos de

aloxamento (medida 233).

IX. A entidade Fundacion de Solidaridad Amaranta foi constituida en escritura
publica con data 30 de novembro de 2006 constando a sua inscricion no Rexistro de
Fundacions de caracter estatal por Resoluciéon do 30 de marzo de 2007 sendo o
numero de rexistro asignado o 816 e figura recofiecida e inscrita no Rexistro Unico
de entidades prestadoras de servizos sociais da Conselleria de Politica Social e
Igualdade co numero E-6098. Esta integrada na rede galega de acollemento nos
termos previstos na Lei 11/2007, do 27 de xullo, e ten como finalidade proporcionar
aloxamento as mulleres e ds e aos menores delas dependentes, que se atopen

inmersas nunha situacion de malos tratos.

A Fundacion de Solidariedade Amaranta ten entre os seus obxectivos:

- Contribuir ao pleno desenvolvemento dos dereitos das mulleres en todo o mundo

especialmente promovendo o acceso aos mesmos, daquelas en situaciéns de maior

vulnerabilidade ou exclusion social.

- Traballar a favor da incorporacién social e laboral das mulleres que se atopan en
contextos de prostitucién, trafico e trata para a sua explotacion e outras

situacidons de exclusion.

- Contribuir ao cambio social a través da sensibilizacion e a denuncia de estruturas
que non respectan os Dereitos Humanos, especialmente os dereitos sociais,

politicos, econdmicos e culturais das mulleres.

- Cofiecer e analizar a realidade social das mulleres en situacion de exclusion social
contribuindo de forma especial ao estudio permanente do fenémeno da
prostitucién e a trata de mulleres.

Ademais, e na suia condicion de entidade prestadora de servizos sociais, é titular dun

centro de acollida de transicidon a vida autonoma para mulleres, coa tipoloxia de

vivenda tutelada en Ourense, acondicionado e autorizado para a atencion a mulleres
vitimas de violencia de xénero, e cdmpre os requisitos establecidos na Orde do 1 de

abril de 1997, pola que se regulan os requisitos especificos dos centros de acollida

para mulleres vitimas de malos tratos.

X. A Conselleria de Politica Social e Igualdade considera necesario fomentar coa
concesion dunha subvencién publica a prestacién dos servizos por parte da

Asociacion a través a sua vivenda tutelada contribuindo ao seu mantemento.

Considérase que a Conselleria de Politica Social e Igualdade e a entidade Fundacion
de Solidaridad Amaranta comparten intereses comuns, sendo de suma importancia
establecer mecanismos e vias de colaboracién que coadxuven na consecuencia dos
obxectivos perseguidos, resultando pertinente establecer vias de colaboracién que
fomenten a mellora dos centros de acollida para as mulleres vitimas de violencia de
xénero existentes en Galicia e, en consecuencia, as partes consideran oportuno

subscribir o presente convenio.

A concesion directa da subvencién por parte da Conselleria de Politica Social e
Igualdade a través deste convenio efectuarase ao abeiro dos artigos 19.4.c) e 26 da
Lei 9/2007, do 13 de xufio, de subvenciéns de Galicia e o artigo 40 do Decreto
11/2009, do 8 de xaneiro, polo que se aproba o regulamento da Lei 9/2007, do 13 de

xufio, de subvencions de Galicia, na que se prevé a posibilidade de excepcionar do
réxime ordinario de concorrencia competitiva en base ao caracter singular das
subvencions e razéns de interese publico, social e humanitario; neste caso o interese
prioritario é poder ofertar as mulleres vitimas de violencia de xénero uns recursos
de acollida que conten cuns servizos de calidade nunha contorna adecuada, o que se
procurard a través da mellora tanto do equipamento da vivenda de acollida, dal cal
é titular, destinada a tal fin como coa realizacién das obras necesarias para poder
prestar un servizo integral de atencién, apoio, acollida e de recuperacién que tefia
en conta a especial vulnerabilidade na que se atopan estas persoas, que poidan levar
a cabo as entidades que forman parte da Rede galega de acollemento, cédmpre
sinalar que na provincia de Ourense non existe ningun recurso de acollida para
mulleres que sofren violencia e xénero, o que provoca que as mulleres desta zona se
vexan privadas do dereito a asistencia social integral que lles garante a Lei. O
evidente interese social e humanitario da labor desenvolvida por esta entidade, leva
a Conselleria de Politica Social e Igualdade a establecer a presente lifia de

colaboracion.

En consecuencia, ambas partes acordan subscribir o presente convenio con suxeicion

as seguintes

CLAUSULAS

Primeira.- Obxecto do convenio

O obxecto deste convenio é establecer as bases reguladoras e as condiciéns que
rexeran entre a Conselleria de Politica Social e Igualdade e a Fundacion de
Solidariedade Amaranta, para o mantemento dun centro de acollida para mulleres
que sofren violencia de xénero, asi como as suas fillas e fillos menores en Ourense, a

través da concesion directa dunha subvencién publica.

O centro ten como finalidade proporcionar apoio, aloxamento, manutencién e
atencidén integral a estas e as suas fillas e fillos, garantindolles un espazo de

proteccion e de recuperacion.

Ofrécese un servizo de acollida onde se realiza unha intervencién integral con

mulleres ou unidades familiares vitimas de violencia de xénero. Desenvdlvense

de copia e seran verificables a través deste codigo.

procesos de recuperacion persoal e incorporacidon social que pretenden unha

estabilizacion e unha posterior integracién da muller e os menores na comunidade.

As mulleres poderan estar acompanadas polos seus fillos e fillas menores, sendo
estes considerados tamén vitimas de violencia de xénero e, establecéndose por elo,

medidas de apoio e proteccion, dada a singularidade de esta problematica.

Segunda.- Financiamento

A prevision do orzamento de gastos para a realizacién das actuaciéns de
mantemento da vivenda tutelada que ten previsto desenvolver a Fundacion de
Solidaridad Amaranta ascende a cantidade de 312.000€.

Para sufragar os gastos derivados do presente convenio, a Conselleria de Politica
Social e Igualdade achegara a cantidade total de 312.000 € (trescentos doce mil
euros) con cargo a aplicacién orzamentaria 08.06.313D.481.2 (co6digo de proxecto
2018 00112) dos orzamentos xerais da Comunidade Auténoma de Galicia para o ano
2026, para os gastos efectivamente realizados no exercicio 2026 derivados do
funcionamento e mantemento do centro, podéndose imputar gastos de asistencia
social, psicoloxica e/ou xuridica dirixidos ao tratamento e atencidon das mulleres
acollidas no centro e aos seus fillos/as.

O presente financiamento enmarcase nos fondos do Pacto de Estado contra a
Violencia de Xénero (Ministerio de Igualdade), correspondentes & Comunidade

Autonoma de Galicia.

Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, de subvencions de
Galicia, consideraranse subvencionables os gastos que, sen admitir dubida,
respondan 3 natureza da actividade subvencionada e que sexan realizados e
pagados entre o 1 de xaneiro de 2026 e o 30 de novembro de 2026. En ningln
caso o custe de adquisicion dos gastos subvencionables podera ser superior ao valor

de mercado.

A tipoloxia de gastos subvencionables correspondese con gastos de persoal, gastos

correntes, subministracién e servizos.

Cuarta.- Xustificacion da subvenciéon e pagamento

A xustificacion dos gastos efectuarase segundo a modalidade de conta xustificativa

de acordo co previsto no artigo 28 da Lei 9/2007, do 13 de xufio, e no artigo 48 do

Decreto 11/2009, do 8 de xaneiro, polo que se aproba o Regulamento da Lei 9/2007,

do 13 de xufio, de subvencions de Galicia, mediante a presentacidon da seguinte

documentacion:

Memoria de actuacion, subscrita polo 6rgano competente da entidade,
xustificativa do cumprimento das condicions impostas na concesién da
subvencién, con indicacién das actividades realizadas, numero de persoas
usuarias ata a data e un resumo global dos resultados obtidos. Asi mesmo

entregarase a dita memoria en formato editable.

Certificacion expedida polo 6rgano competente da entidade, na que se
relacionen os gastos realizados, con identificacion dos acredores cos seus NIF,

os documentos xustificativos, os importes e datas de pagamento.

Facturas ou documentos de valor probatorio equivalente no trafico xuridico
mercantil ou con eficacia administrativa, incorporados na relacion & que se fai
referencia no pardgrafo anterior e a documentacion acreditativa do
pagamento. Acompafarase unha declaracion asinada polo 6rgano competente

da entidade indicando que as facturas orixinais estan en poder da entidade.

Gastos de persoal: Os gastos de persoal xustificaranse mediante as néminas,
acompafadas dos seguros sociais e da retencion a conta do imposto do IRPF
xunto cos xustificantes bancarios que acrediten os seus pagamentos. Asi
mesmo achegarase a relacion nominal dos traballadores/as que se incluen
como xustificacion das actuacions a subvencionar a través deste convenio que
deberd indicar os seguintes datos: mes que se xustifica, apelidos, nome, e NIF
da persoa traballadora, data de pagamento das retribucidns, importe da
seguridade social con cargo a entidade, porcentaxe de imputacién e importe
mensual total imputado. Ademais deberanse achegar os documentos que
acrediten os custos de persoal: copia das néminas e relacién nominal de
traballadores (RNT) e o seu pagamento (xustificantes bancarios das néminas e

recibos de liquidacion & Seguridade Social (RLC).

m Cando formen parte da conta xustificativa documentos de gastos que conleven
ingresos a conta do IRPF ou cotas por seguros sociais liquidables con
posterioridade a data de xustificacion, o importe destes ingresos ou cotas
considerarase xustificado coa presentacion do documento de gasto (factura,
némina ou documento equivalente) no que se reflicta o importe da retencién
ou cotizacion devengadas na data de xustificacién, quedando a entidade
obrigada a presentar os documentos acreditativos da sua liquidez nos dez dias
seguintes ao remate dos prazos legalmente establecidos para o seu ingreso no
periodo voluntario; en todo caso a dita presentacidén tera como data limite o
derradeiro dia do mes seguinte ao ultimo trimestre do exercicio da vixencia

deste convenio.

m Declaracion responsable doutras axudas ou subvencions que financiasen a
actividade subvencionable con indicaciéon do importe e a procedencia para a
mesma finalidade procedentes das distintas administraciéns publicas ou

doutros entes publicos ou privados, nacionais ou internacionais.

m Certificacions acreditativas de estar ao dia no cumprimento das obrigas
tributarias ou fronte & Seguridade Social e de non ter pendente de pagamento
ningunha outra débeda coa Administraciédn publica da comunidade auténoma

de Galicia.

A vista desta documentacién, a Subdireccién Xeral para o Tratamento da Violencia
de Xénero, como 6rgano competente da Conselleria de Politica Social e Igualdade,
comprobara a realizacién da actividade e o cumprimento da finalidade da
subvencion e, unha vez comprobado o cumprimento, expedird certificado

acreditativo da verificacion realizada e tramitara o pagamento.

Se o importe xustificado fose menor a previsto na cldusula sequnda deste convenio
e sempre que se cumpra coa finalidade para a que se concedeu a subvencion,

procederd o pagamento da subvencién na contia que sexa obxecto de xustificacion.

A Conselleria de Politica Social e Igualdade reservarase o dereito a solicitar toda a
documentaciéon que se considere precisa en relacion coa xustificacion do obxecto do

presente convenio.

de copia e seran verificables a través deste codigo.

O prazo para presentar a documentacion xustificativa da subvencion por parte da

entidade beneficiaria remata o 4 de decembro de 2026.

Quinta.- Tramitacion na sede electronica da Xunta de Galicia

A documentacion relativa a tramitacion deste convenio presentarase por medios
electronicos a través da sede electrénica da Xunta de Galicia
(https://sede.xunta.gal). Para estes efectos empregarase o procedemento PROO4A,
que ten por obxecto a presentacion electrénica de solicitudes, escritos e
comunicaciéns que non conten cun sistema electrénico especifico establecido na
normativa reguladora de cada procedemento nin cun modelo electrénico

normalizado.

Para a presentacion das solicitudes podera empregarse calquera dos mecanismos de
identificaciéon e sinatura admitidos pola sede electrénica da Xunta de Galicia,

incluindo o sistema de usuario e clave Chave 365 (https://sede.xunta.gal/chave365).

As persoas interesadas responsabilizaranse da veracidade dos documentos que
presenten. Excepcionalmente, a Administraciéon podera requirir a exhibicion do

documento orixinal para o cotexo da copia electrdnica presentada.

No caso de que algun dos documentos que se van presentar de forma electrénica
supere os tamafos maximos establecidos ou tefia un formato non admitido pola
sede electréonica da Xunta de Galicia, permitirase a sta presentacion de forma
presencial dentro dos prazos previstos e na forma indicada no paragrafo anterior. A
informacion actualizada sobre o tamafio maximo e os formatos admitidos pode

consultarse na sede electrdonica da Xunta de Galicia.
Sexta.- Notificacions

As notificacidons practicaranse por medios electrénicos nos termos previstos na

normativa reguladora do procedemento administrativo comun.

As notificacions electronicas realizaranse mediante o Sistema de notificacidon
electrénica de Galicia-Notifica.gal, dispofiible a través da sede electrdnica da Xunta
de Galicia (https://sede.xunta.gal). Este sistema remitira avisos de posta a

disposicion das notificacidons & conta de correo e/ou teléfono mabil facilitados pola

de copia e seran verificables a través deste codigo.

entidade. Estes avisos non terdn, en ningun caso, efectos de notificacidn practicada

e a sua falta non impedira que a notificacién sexa considerada plenamente valida.

Neste caso as persoas interesadas deberan crear e manter o seu enderezo
electronico habilitado Unico a través do Sistema de Notificacion Electrénica de
Galicia - Notifica.gal, para todos os procedementos administrativos tramitados pola
Administracion xeral e do sector publico autondmico. En todo caso, a Administracion
xeral podera de oficio crear o indicado enderezo, aos efectos de asegurar o
cumprimento polas persoas interesadas da sua obriga de relacionarse por medios
electronicos. As notificacions entenderanse practicadas no momento en que se
produza o acceso ao seu contido e entenderanse rexeitadas cando transcorresen dez
dias naturais desde a posta & disposicion da notificacién sen que se acceda ao seu

contido.

Se o envio da notificacion electrénica non fose posible por problemas técnicos,
practicarase a notificaciéon polos medios previstos na normativa reguladora do

procedemento administrativo comun.

Sétima.- Pagamento anticipado e pagamentos a conta

Poderanse realizar pagamentos anticipados que supofieran entregas de fondos con
caracter previo a xustificacion, como financiamento necesario para poder levar a
cabo as actuaciéns previstas, atendendo aos limites maximos establecidos no artigo
63.1.Un do Decreto 11/2009, do 8 de xaneiro, que recolle que: “Cando o importe da
subvencion non supere os 18.000 euros as bases reguladoras poderan prever a
concesion de pagamentos anticipados de ata un 80% da subvencion concedida e sen
que se supere a anualidade prevista en cada exercicio orzamentario. Cando o importe
da subvencion concedida supere os 18.000 euros as bases reqguladoras poderan prever,
ademais, pagamentos anticipados dun 10% adicional sobre o importe que exceda os
718.000 euros e sen que se supere a anualidade prevista en cada exercicio

orzamentario”,

Poderanse realizar pagamentos a conta por un importe de ata 0 80% do importe da
subvencion conforme ao artigo 62 do Decreto 11/2009, do 8 de xaneiro, que poderan
supoiier a realizacion de pagamentos fraccionados que responderdn ao ritmo da

execucién das accions subvencionadas, aboandose por contia equivalente &

de copia e seran verificables a través deste codigo.

xustificacion presentada. Para proceder ao seu pagamento, a entidade deberd enviar
a documentacidn xustificativa relacionada na cldusula cuarta, agds a memoria de

actuacion.

Segundo o sinalado no artigo 62.2 do Decreto 11/2009, do 8 de xaneiro, o importe
conxunto dos pagamentos a conta e dos pagamentos anticipados que, de selo caso,
se concederan non podera ser superior ao 80% da porcentaxe subvencionada
correspondente aos pagamentos xustificados, nin excedera da anualidade prevista

en cada exercicio orzamentario.

De acordo co establecido no artigo 65.4.f) do Decreto 11/2009, do 8 de xaneiro, en
relacidn cos seus artigos 62.3 e 67, quedan exonerados da constitucion de garantias
os beneficiarios e as beneficiarias de subvenciéns con cargo aos créditos
orzamentarios correspondentes ao capitulo 1V, transferencias correntes, destinados

a familias e institucidns sen fins de lucro.

Oitava.- Reintegro da subvencion

A axuda concedida ao amparo deste convenio podera ser obxecto de revogacién ou
reintegro total ou parcial, xunto cos xuros de demora, cando concorran as
circunstancias previstas nos artigos 32 e 33 da Lei 9/2007, do 13 de xufio, no Decreto

11/2009, do 8 de xaneiro, e na Lei 38/2003, do 17 novembro, xeral de subvencions.

De acordo co artigo 14.1 n) da Lei 9/2007, do 13 de xufio , os criterios de graduacion
dos posibles incumprimentos para determinar a cantidade a minorar ou reintegrar

seran os seguintes:

- o incumprimento total dos fins para os que se concede a subvencién, da realizacién
dos gastos subvencionados ou da obriga de xustificacién dara lugar & perda do

dereito ao cobro ou, no seu caso ao reintegro da totalidade da axuda percibida.

- calquera outro incumprimento considerarase incumprimento dos fins para os que
se concedeu a axuda, da realizacién dos gastos subvencionables ou da obriga da
xustificacion, e dard lugar a perda do dereito ao cobro ou, no seu caso, ao
reintegro na porcentaxe correspondente & inversion non efectuada ou non

xustificada.

de copia e seran verificables a través deste codigo.

En caso de incumprimento do presente convenio, transgresidn na sua execucion ou
desistimento pola outra parte, procederase a sua inmediata resolucion. Concorridos
tales supostos reintegrarase ao Tesouro da Xunta de Galicia as contias aboadas, cos
xuros a que dean lugar, de conformidade coa normativa autonémica de aplicacion e

nos prazos mais perentorios que esta dispuxese.

Novena.- Obrigas da entidade beneficiaria

A Fundacion de Solidaridad Amaranta como entidade beneficiaria da subvencién
debe cumprir todos os requisitos previstos no artigo 10 da Lei 9/2007, do 13 de xufio,
asi como as obrigas previstas no artigo 11 da dita Lei, entre as que se atopan as

seguintes:

- Desenvolver as actuaciéns recollidas na cldusula primeira deste convenio, e que
constitlen o seu obxecto, e xustificar a realizacion da actividade e o cumprimento
da finalidade que determinou a concesién da subvencién, sen percibir ningunha

remuneracion por parte das persoas usuarias deste programa.

- Realizar a divulgaciéon das actuacidons segundo as instrucions que determine a
Conselleria de Politica Social e Igualdade e facer constar expresamente en toda
publicidade ou presentacion publica que se realice o logotipo da Xunta de Galicia,
asi como que as axudas estdn a ser financiadas con fondos do Pacto de Estado
contra a Violencia de Xénero (Ministerio de Igualdade), deixando constancia, se
fora o caso, na sinalizacion exterior dos lugares onde se realicen as accions, e
sempre nas actividades de difusién, que estas se financian cos mencionados
fondos (incluindo o logotipo do Ministerio ademais do da Xunta de Galicia e demais

logotipos estipulados pola Comunidade Auténoma de Galicia).

- Presentar, antes da sinatura deste convenio as certificacions acreditativas de estar
ao dia no cumprimento das obrigas tributarias ou fronte & Seguridade Social e de
non ter pendente de pagamento ningunha outra débeda coa Administracién
publica da comunidade auténoma, asi como unha declaracién responsable de non
estar incursa en ningunha das prohibiciéns para obter a condicion de entidade
beneficiaria, establecidas no artigo 10 da Lei 9/2007, do 13 de xufo, de

conformidade co disposto nos artigos 10 e 13 do Decreto 11/2009, do 8 de xaneiro.

- Remitir trimestralmente, e dentro dos primeiros vinte dias do mes seguinte a

de copia e seran verificables a través deste codigo.

aquel, os datos relativos as persoas usuarias do centro (nimero de persoas
usuarias, nacionalidade, concello de procedencia, idade, estado civil, modo de
derivacién ao centro, vinculo co agresor, promedio de estancia no recurso e
discapacidade) asi como a porcentaxe media de ocupacion do recurso. En todo caso
os datos axustaranse ao modelo remitido pola Conselleria de Politica Social e

Igualdade para o seu envio trimestral.

- Someterse as actuacions de supervision e control dos drganos da Administracién
do Estado e da Comunidade Auténoma e da Conselleria de Politica Social e

Igualdade.

- Empregar a lingua galega en todas as actuacions derivadas do presente convenio,
incluindo a informacién en paxinas web. Non obstante o anterior, empregarase a

lingua castelan se esta é requirida.

- Facilitar toda a informaciéon que lle sexa requirida pola Intervencidon Xeral da
Comunidade Auténoma, o Tribunal de Contas e o Consello de Contas, no exercicio

das suas funcidns de fiscalizacion e control do destino das axudas.

- Cumprir os requisitos para poder obter a condicién de beneficiaria ou entidade
colaboradora establecidos no artigo 10 da Lei 9/2007, do 13 de xufo, e tamén
debera cumprir o resto das obrigas recollidas no artigo 11 da devandita lei e na Lei
38/2003, de 17 novembro.

- Comunicar @ Conselleria de Politica Social e Igualdade calquera modificacion das
condiciéns tidas en conta para a concesién da subvenciéon, asi como dos
compromisos e obrigas asumidas e, de ser o caso, a obtencién concorrente de
subvencions ou axudas para a mesma finalidade procedentes de calquera
Administracion ou ente publico nacional ou internacional. Esta comunicacion
debera efectuarse tan pronto como se cofeza e, en todo caso, con anterioridade &

xustificacion da aplicacion dos fondos recibidos.

- Reintegrar a subvencion percibida no caso de incumprimento das condicidns

establecidas para a sua concesién.

- Subministrar @ Conselleria de Politica Social e Igualdade., en virtude do disposto no
artigo 4 da Lei 1/2016, do 18 de xaneiro, de transparencia e bo goberno, previo

requirimento, toda a informacién necesaria para o cumprimento pola Conselleria

de copia e seran verificables a través deste codigo.

de Politica Social e Igualdade, das obrigas previstas no Titulo | da citada lei. O
incumprimento desta obriga determinara, se é o caso, a imposicién das multas

coercitivas previstas no nimero 4 do citado artigo.

- Tratar dun xeito confidencial toda a informacion recibida directa ou
indirectamente e a non utilizar ningun dato desa informacién de maneira distinta
das actuaciéns a subvencionar a través do presente convenio. Asi mesmo queda
obrigado a manter de forma confidencial e a non revelar ningin dato da
informacién cofiecida sen o consentimento previo de conformidade coa normativa

de proteccion de datos.

- As demais obrigas previstas no artigo 11 da Lei 9/2007, do 13 de xufio.
Décimo primeira.- Compatibilidade

Esta axuda é incompatible coa obtencién doutras subvenciéns, axudas, ingresos ou
recursos doutras entidades para a mesma finalidade procedentes de calquera
Administracién ou entes publicos ou privados, nacionais, da Unién Europea ou de

organismos internacionais.

Décimo segunda.- Inexistencia de relacion laboral

Para levar a cabo os obxectivos e fins das actuaciéns a subvencionar a través deste
convenio a entidade beneficiaria podera contratar, con cargo ao orzamento previsto
no presente convenio, o persoal que no seu caso precise para 0 Sseu
desenvolvemento.

A subscricién do presente convenio non implicard relacion laboral ou de calquera
outra natureza entre a Conselleria de Politica Social e Igualdade, ou calquera
organismo ou entidade dependente ou vinculado a mesma, e as persoas ou
profesionais que desenvolvan as acciéons a subvencionar que constitlen o seu
obxecto, de tal xeito que, por este concepto, non se lle podera esixir a esta
conselleria ningunha responsabilidade directa nin subsidiaria por actos ou feitos

acaecidos no desenvolvemento deste.

de copia e seran verificables a través deste codigo.

Décimo terceira.- Modificacion do convenio

Toda alteracién das condicidns tidas en conta para a concesidén da subvencién dara
lugar @ modificacién do convenio, sendo de aplicacion as previsidons ao respecto

contidas na Lei 9/2007, de 13 de xufio, e no regulamento da dita lei.

As modificacions do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

De conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autondmico, os convenios subscritos pola
Administraciéon xeral da Comunidade Auténoma e as entidades instrumentais do
sector publico autonémico poderan ser obxecto de modificacién cando tefian como
finalidade o logro dos obxectivos de estabilidade orzamentaria e sustentabilidade

financeira.

Décimo cuarta.- Causas de resolucion

Serdn causas de resolucion do presente convenio:

- O incumprimento total ou parcial de calquera das clausulas que o regulan.

- A aplicacién dos fondos a fins distintos de aqueles que motivaron a concesién da
subvencion.

- O transcurso do tempo fixado sen que se execute o gasto obxecto da subvencion.

- As establecidas nos artigos 32 e 33 da Lei 9/2007, do 13 de xufio, procedendo, se
fora o caso, ao reintegro total ou parcial da axuda percibida e dos intereses de
demora acumulados dende o momento do seu pago ata a data na que se acorde a
orixe do reintegro.

De resolverse o convenio, a Conselleria de Politica Social e Igualdade podera esixir o
reintegro das cantidades achegadas. Igualmente se procederd, de conformidade co
disposto no artigo 17.3 da Lei 9/2007, do 13 de xufio, no suposto de que o importe da
axuda, illada ou en concorrencia con outras subvenciéns, axudas, ingresos ou
recursos supere o custo da actividade subvencionada.

En canto aos efectos estarase ao disposto no artigo 52 da citada Lei 40/2015, do 1 de

outubro, do réxime xuridico do sector publico.

Décimo quinta.- Comision de seguimento

de copia e seran verificables a través deste codigo.

Para o seguimento e coordinacion das accidns previstas no presente convenio
crearase unha comisién mixta e paritaria na que estaran representadas as partes
asinantes. Esta comisidn, que se reunird por peticién de calquera das partes, sera o
mecanismo de actuacién conxunta para o seguimento e avaliacién das actuacions
estipuladas no presente convenio, e estard formada por dlas persoas
representantes da Conselleria de Politica Social e Igualdade e duas persoas
representantes da Fundacién de Solidaridad Amaranta designadas polas persoas

que representen a cada unha das partes, asi como os seus suplentes.

A persoa que ocupe a presidencia sera unha das persoas representantes da da
Conselleria de Politica Social e Igualdade designada pola persoa titular da direccion

xeral con competencias en materia de loita contra a violencia de xénero.

A persoa que ocupe a secretaria, asi como a que asuma a sua suplencia, serd unha
persoa adscrita a direccion xeral con competencias en materia de de loita contra a
violencia de xénero, designada pola persoa titular da Presidencia, que actuard con

VOzZ pero sen voto.

Como 6rgano colexiado a comisidn someterase as clausulas do presente convenio e
ao réxime establecido na Lei 40/2015, do 1 de outubro, e na Lei 16/2010, do 17 de
decembro, de organizacion e funcionamento da Administracion xeral e do sector

publico autondmico de Galicia.

Décimo sexta.- Natureza xuridica, réxime xuridico e xurisdicion competente

Este convenio ten natureza administrativa, e queda féra do dmbito da Lei 9/2017, do
8 de novembro, de contratos do sector publico, pola que se transpofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2024, que os exclie expresamente no
artigo 6.1.

Seralle de aplicacion o réxime determinado pola Lei 9/2007, do 13 de xuiio, o Decreto
11/2009, do 8 de xaneiro; os preceptos basicos da Lei 38/2003, do 17 de novembro, e
do Real decreto 887/2006, do 21 de xullo, polo que se aproba o regulamento da Lei
38/2003, do 17 de novembro, xeral de subvenciéns, a Lei 1/2016, do 18 de xaneiro, a

Lei 39/2015, do 1 de outubro, do procedemento administrativo comun das

de copia e seran verificables a través deste codigo.

administraciéns publicas; na Lei 40/2015, do 1 de outubro, e polas demais normas de

dereito administrativo aplicables e, no seu defecto, polas normas de dereito privado.

As controversias derivadas da aplicacidon ou interpretacién do presente convenio
seran resoltas en ultima instancia pola persoa titular da Conselleria de Politica
Social e Igualdade, cuxas resoluciéns pofien fin a via administrativa. Contra estes
acordos cabe interpofier recurso contencioso-administrativo ante o Tribunal
Superior de Xustiza de Galicia, de conformidade co disposto na Lei 29/1998, do 13 de

xullo, reguladora da xurisdicidn contencioso-administrativa.

Décimo sétima.- Publicidade e rexistro do convenio

1. O presente convenio serd obxecto de publicidade e inscriciéon de conformidade co
disposto no artigo 15 da Lei 1/2016, do 18 de xaneiro, e no Decreto 126/2006, do 20
de xullo, polo que se regula o rexistro de convenios da Xunta de Galicia. Asi mesmo,
serd obxecto de publicacion e inscricion en cumprimento do disposto no artigo 17 da
Lei 1/2016, do 18 de xaneiro, o artigo 15 da Lei 9/2007, do 13 de xufio, e no Decreto
132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da
Comunidade Auténoma de Galicia para o ano 2006.

2. A sinatura do convenio implica a autorizacidn expresa para o tratamento
necesario dos datos e a referida publicidade. As partes asinantes do convenio
manifestan o seu consentimento para que os datos persoais que constan neste
convenio, asi coma o resto das especificacions contidas no mesmo, poidan ser
publicados no Portal da Transparencia e Goberno Aberto.

3. Por outra banda, en cumprimento do disposto nos artigos 18 e 20.8 da Lei
38/2003, do 17 de novembro, comunicarase a subscriciéon deste convenio & Base de
Datos Nacional de Subvencions, que opera como sistema nacional de publicidade de
subvencions.

Décimo oitava.- Proteccion de datos

1. As partes asinantes deste convenio garantirdn a confidencialidade dos datos
persoais aos que teflan acceso como consecuencia das actuaciéns realizadas en
execucion deste e de conformidade co disposto na Lei organica 3/2018, do 5 de

decembro, de proteccién de datos persoais e garantia dos dereitos dixitais e no

de copia e seran verificables a través deste codigo.

Regulamento (UE) 2016/679 do Parlamento Europeo e do Consello, do 27 de abril de
2016, relativo a proteccion das persoas fisicas no que respecta ao tratamento de
datos persoais e a libre circulacion de estes datos e polo que se derroga a Directiva

95/46/CE (Regulamento xeral de proteccion de datos).

2. Os datos persoais recadados neste convenio seran tratados na sua condicion de
responsable pola Xunta de Galicia - Conselleria de Politica Social e Igualdade coa
finalidade de levar a cabo a tramitaciéon administrativa que se derivada da xestion
da concesién directa da subvencion a través do dito convenio que comprende
verificar os datos e documentos que a entidade interesada achegue para comprobar
a exactitude destes, levar a cabo as actuacions administrativas que se deriven e

informar sobre o estado de tramitacion.

3. O tratamento dos datos baséase no cumprimento dunha misién de interese
publico ou no exercicio de poderes publicos, conforme as referencias recollidas no
enlace https://www.xunta.gal/informacion-xeral-proteccion-datos, derivada dunha
competencia legalmente atribuida ao responsable do tratamento, asi como o
cumprimento das obrigas legais impostas ao dito responsable de conformidade co
disposto no artigo 6.1, letras c) e e) do Regulamento (UE) 2016/679 do Parlamento
Europeo e do Consello, do 27 de abril de 2016 e o artigo 8 da Lei organica 3/2018, do
5 de decembro, e en concreto a competencia e obrigas previstas nos preceptos
basicos da Lei 38/2003,do 17 de novembro, da Lei 9/2007, do 13 de xufio, na Lei
39/2015, do 1 de outubro, do procedemento administrativo comun das
administraciéns publicas, na Lei 1/2016, do 18 de xaneiro e na Lei 4/2019, do 17 de
xullo, de administracion dixital de Galicia. Con todo, determinados tratamentos
poderan fundamentarse no consentimento das persoas interesadas, reflectindose

esta circunstancia de conformidade coa normativa de aplicacion.

4. A referencia a publicidade, en cumprimento da normativa de transparencia e

subvencions axustarase a dita normativa e coas limitaciéns que esta establece.

5. Como destinatarias, os datos seran comunicados as administracions publicas no
exercicio das sUas competencias, cando sexa necesario para a tramitacion e
resolucion dos seus procedementos ou para que os cidadans poidan acceder de

forma integral 4 informacién relativa a unha materia.

de copia e seran verificables a través deste codigo.

6. As persoas interesadas poderdn solicitar o acceso, rectificacidn, oposicion,
limitacién, portabilidade e supresidon dos seus datos ou retirar, no seu caso, o
consentimento outorgado a través da sede electrénica da Xunta de Galicia, ou nos
lugares e rexistros establecidos na normativa reguladora do procedemento
administrativo comun, segundo se recolle en https://www.xunta.gal/exercicio-de-
dereitos. O contacto coa persoa delegada de proteccidn de datos e mais informacién

consultarase no enlace https://www.xunta.gal/proteccion-datos-persoais.
Décimo novena.- Duracion

O presente Convenio terd vixencia dende a sua sinatura e ata o 31 de decembro de
2026. Non obstante, os gastos das actuacidéns a subvencionar a través do presente
convenio que realizase a entidade dende o 1 de xaneiro de 2026 poderan ser
subvencionadas ao seu abeiro coa achega da Conselleria de Politica Social e

Igualdade.

Asinado por: FABIOLA GARCIA MARTINEZ

Cargo: Conselleira
Data e hora: 21/04/2026 10:57:05

E, en proba de conformidade cos termos do Convenio, asinase 0 mesmo na data da

sinatura dixital.

%2 > A CONSELLEIRA DE POLITICA SOCIAL E A DIRECTORA DA  FUNDACION DE
[oks} :

gé g IGUALDADE SOLIDARIEDADE AMARANTA

Ea%j Fabiola Garcia Martinez Susana Pulido Sancho

